
Hëna e re
se vlerat e Islamit të cilat i kemi ne
sot  dhe që po i përjetojmë janë
rezultat i mundit dhe sakrificës që
dhanë gjenerata e mëparshme,
edhe ate dikush duke sakrifikuar të
menduarit e tij, dikush pasurinë e
tij, e dikush edhe trupin e tij.  E
gjith kjo duhet të nxit të menduarit
dhe ndjenjat të e çdo një pjestari të
Islamit  që edhe ai ka për obligim të
mendoj  të jap kontributin maksi-
mal duke sakrifikuar ate që është e
nevojshme për të shpjeguar dhe
aplikuar Islamin, që ai  që të merr
rrugën e të tashme dhe të ardhmes,
të vetëdishëm se kjo është detyrë
dhe obligim i shenjtë dhe njiherit
emanet që duhet kryer në kohën në
të cilën jetojnë për dhe për çka do të
japin përgjegjësi. Kur’ani definon si
përgjegjës çdo gjeneratë të jep kon-
tribut në shpjegimin e Islamit në
kohën në të cilën jeton dhe vepron
duke krijuar bazë dhe fundamnet
për vazhdimin e tij drejt
ardhmërisë, po kështu e kanë
detyrë dhe obligim edhe pjestarët e
Islamit në kohën në të cilën jetojnë.
Pra, çdo një gjeneratë do të jep llog-
ari për kohën në të cilën jeton, e
askush nuk do të pyetet, e as do të
përgjigjet për kohën në të cilën nuk
jetuan dhe nuk vepruan, e as që do
të pyeten për rezultatet dhe kon-
tributin e të tjerëve,bazuar në fjalët
e shenjta kur’anore:

“Ai ishte një popull që kaloi,
atij i takoi  ajo që fitoi, e juve
ju takon ajo që fituat, prandaj
ju nuk jeni përgjegjës për atë
që vepruan ata.”(El
Bekaretu:134)

Pra, ne sot kemi obligim të japim
kontributin tonë  për kryerjen e
kësaj detyre të shenjtë me qëllim që
Islami të mer rrugë e ardhmërisë,
brenda mundësive që i ofron koha,
vendi dhe rrethanat.

Mundësia më e madhe dhe më e
mundhsme është angazhimi  ynë
nëpërmes shpjegimit sa më të

qartë, më të natyrshëm dhe më të
arsyeshëm të Islamit që të jetë sa
më i kapshëm duke mos imponuar
bindje që bjen ndesh me natyrën e
shëndoshë të mentalitetit të njeriut
të këtij nënqielli. M’u për këtë
ekzistojnë edhe institucionet fetaro
arsimore si Medreseja dhe
Fakulteti i Shkencave Islame të cilat
institucione japin  hapsirë për të
realizuar detyrën e shenjtë islame
gatishmërinë për të sakrifikuar
pasurinë tonë me qëllim të mirëm-
bajtjes së këtyre institucioneve, me
çka edhe kryejmë emanetin tonë
për zhvillimin e Islamit dhe vëndos-
jen e bazës shumë të fortë të
ardhmërisë së Islamit. Vetëm
nëpërmes kësaj karakteristike pjes-
tarët e Islamit mund të vërtetojnë
paluhatshmërinë e tyre në Islam
dhe cakun  në  rrugën e tyre të
pastër për të qenë në shërbim të
Islamit. Kjo vetëdije e këtillë bënë
që të jenë në suaza të fjalëve të
shenjta kur’anore  All-llahu xh.sh.
thotë:

“Ti (Muhammed) thirr për
në rrugën e Zotit tënd me
urtësi e këshill të mirë dhe
polemizo me ata
(kundëreshtarët) me atë
mënyrë që është më e mira…”
(En Nahël:125)

“ Kur nuk do të arrini sin-
qeritetin e plotë  me besim (as
kënaqësinë e lumtur në xhen-
net) derisa të mos e jepni më
të dhembshmen (më ta
dashurën) e pasurisë suaj…”
(Al Imranë:92).

“Besimtarët janë vetëm ata
që i besuan All-ll-llahut, të
dërguarit e Tij, e mandej nuk
dyshuan dhe për hirë të All-
llahut luftuan me pasurinë
dhe me jetën e tyrë. Të tillët
janë ata të vërtetët”.(El
Huxhurat:15).

Shembull i pashtershëm për këtë
ka qenë vet Muhamedi a.s., shokët e

tij dhe besimtarët e vërtetë të cikët
kur ishte në pyetje ekzistenca e
vlerave islame dhe kultivimi i tyre
ishin të gatshëm të sakrifikojnë
edhe më të shtrenjtën.

Sa për ilustrim do ta sjellim
shembullin e Bilal Habeshiut, para
pranimit të Islamit rob i thjesht, e
pas pranimit të Islamit person-
aliotet kyq i zhvillmit të islamit, të
cilit pasi që e pranoi Islamin i jep-
nin pasuri e dhurata vetëm të largo-
het nga Islami, e ai dinte vetëm t’ju
thotë: “ Nuk ka fuqi që do të
mund të më detyronte ta
lëshojë fenë dhe pejgamberin
a.s.”, e kur e sulmonte armiku, ai
thoshte: ”Më mirë do të vdesim
duke mbrojtur jetën, fenë dhe
nderin, se sa ta lëshojmë
kundërshtarin të bëjë me ne
çka të dëshirojë.”

Ndërsa shembulli i një motre
muslimani poashtu është shumë
ilustrativ dhe model i besimtares
shembullore, e cila pas luftës në
Uhud dëgjoi se kanë ra dëshmorë
shumë besimtarë, po bile edhe
Muhamedi a.s.. Si të gjithë nënat
edhe ajo  doli në fund të qytetit për
t’i pritur të plagosurit për të pyetur
për familjarët e tyre që i kishin
dërguar në luftë dhe në një moment
pyeti ushtarin të cilin e njihte: “A
vjen babai im?” Është vrarë- i
tha ushtari i plagosur i cili mesi po
ecte! “A vjen burri im?” - pyeti
përsëri. “Është vrarë“- iu përgjigj
ushtari ! “E çka ndodhi me
djalin tim, plaga ime e
shkretë?” - pyeti me plotë
dhimbje nëna e shkretë “Edhe
ai të është vrar duke e
mbrojtur Muhamedin a.s.!” -
iu përgjigj me plot dhimbje ushtari
që po kthehej nga fronti. Në këtë
dhimbje të thellë dhe të madhe
mori guximin të pyes: “E çka
ndodhi me Muhamedin a.s.?”.
“I falmenderojmë All-llahut
xh.sh., ai mbeti gjallë” -  I

buzëqeshur i përgjigjet ushtari . Në
këtë moment  kjo muslimane e
lumtur dhe e gëzuar që Muhamedi
a.s. ka mbetur gjallë u përgjigjë me
plotë zemër: “Falemenderojë
All-llahun, pasiqë pejgamberi
paska mbetur gjallë, kështu
më lehtë do t’ju përballojë
plagëve të mia të rënda (me
ramjen dëshmorë të
familjarëve të mi).”

PËRFUNDIM

Thelbësore është të kuptohet se
vet bartësit e Islamit kanë
përgjegjësi të madhe dhe kyqe rreth
prezentimit, shpjegimit dhe
aplikimit të Islamit. Andaj, ngritja e
vetëdijes rreth kësaj përgjegjësie
është me rëndësi të veçantë për të
tashmen dhe të ardhmen e vlerave
të Islamit. Me këtë i jepet mundësi
botës që të njihet me këto vlera dhe
mundësi për përvetësimin e tyre si
dhe rast për t’i analizuar dhe për
qasje serioze dhe analitike të tyre.
Me këtë shfrytëzohet mundësia që
të bëhen pjesë e jetës njerëzore,  e
qarqeve shkencore, fuqi e
humanizimit të jetës dhe
marrëdhënieve njerëzore, forcë për
të ndryshuar dhe reformuar njeriun
dhe natyrën rreth e përqark, e në
veçanti krijohet një bazë shumë e
fortë për ta kuptuar Islamin dhe
konceptet e saj me çka do të zbutej
ashpërsia dhe jovërtetësia e
mendimeve antiislame të
kuzhinave të ndryshme në botë. 

Edhe vet pjestarët e Islamit
nëpërmes vlerave do të
inkuadroheshin në rrjedhat e botës
duke qenë subjekt kreativ në
dhënien ndihmesë të vërtetë në
definimin e Krijuesit, njeriut dhe
botës në përgjithësi si dhe
marrëdhënieve në mes tyre me çka
do të ishin kontribues të vërtetë në
të gjitha sferat e zhvillimit njerëzor. 

(Autori ështw Mufti i Gostivarit)

Jusuf ZIMERI

Për muajin e  Ramazanit Allahu
xh.sh, në Kur’anin famëlartë thotë : 

“Muaji i ramazanit është ai i
cili në të (filloi) të shpallet
Kur’ani,që është udhërrëfyes
për njerëzit dhe sqarues i
rrugës së drejtë dhe dallues (i
të vërtetës nga gënjeshtrat). e kush
e përjeton prej jush këtë muaj
le të agjëroj...” El Bekare:185

Sa i përket sunetit, Muhamedi a.s.
me rastin e ardhjes së muajit të
Ramazanin kishte thënë :

“Ju erdhi muaji i Ramazanit,
muaji i begatshëm, Allahu
xh.sh. ua ka bërë obligim ( farz
) agjërimin në të. Në të hapen
dyert e xhenetit dhe mbyllen
dyert e xhehemit, në të lidhen
shejtanët (djajtë), kurse në të
është një natë (nata e kadrit)
që ka vlerën më të madhe se sa
një mijë muaj tjerë.”Nisaiu,

Bejhekiu etj.
Kurse në hadithin tjetër  po ashtu

të transmetuar nga Ebu Hurejra
Pejgamberi a.s.ka thënë:

“Pesë namazet, namazi i
xhumasë deri në namazin e
xhumasë, dhe Ramazani deri
në Ramazanin tjetër mbulojnë
mëkatet mes tyre nëse (besim-
tari)  largohet nga mëkatet e
mëdha.:” Muslimi.       

Muaji Ramazanit është muaji i
nëntë sipas kalendarit të hënës,
muaj në të cilin Allahu xh.sh. në
vitin e dytë sipas hixhretit i obligoi
myslimanët të agjërojnë këtë muaj.
Ky muaj mund të ketë 29 apo 30
ditë e assesi nuk mund të ketë 28
apo 31 ditë.

Shprehja “Ramadan” e përmen-
dur në Kur’anin famëlartë dhe
hadith, rrjedh nga folja “Remeda”
që do të thotë: Tharje, djegie, tem-
peraturë e lartë, nxehtësi etj. Thuhet
se ky muaj  u quajt Ramadan

(djegie), ngase ky muaj, për shkak të
vlerës së lartë që ka i djeg mëkatet e
mëparshme të besimtarit islam.

Sipas një mendimi tjetër, emërimi
i këtij muaji me këtë emër është
bërë, ngase besimtari islam gjatë
këtij muaji përfiton një etje të lartë
për begatitë e botës tjetër dhe atë
duke dëgjuar dhe duke praktikuar
këshilla islame gjatë këtij muaji,
ashtu siç përfiton etje pema nga
ngrohtësia e diellit e për emërtimin
e këtij muaji ka edhe mendime
tjera..Siç tregon Mavrudiu , ky muaj
në injorancë thirrej me emrin Natik.

VLERAT DHE 
SHPËRBLIMET

Për vlerat e shumta të agjërimit
dhe për shpërblimet  të këtij ibadeti
gjatë muajit të Ramazanit bëjnë
sqarime shumë hadithe të
Pejgamberit a.s., e ne në vazhdim do
të prekim disa prej tyre.

KARAKTERISTIKAT E RAMAZANIT

Muaji i Ramazanit,
përveç asaj se cilësohet
si muaji i agjërimit, cilë-
sohet edhe si muaji i lut-
jeve dhe pendimeve,
muaji i faljeve dhe
shpërblimeve,muaji i
paqes, dashurisë dhe
barazisë. Prej urtësive
islame është edhe hapja
e portës së pendimit  në
të gjitha kohrat, por
veçanërisht gjatë muajit
të ramazanit, kur Allahu
xh.sh. nuk kthen lutjet e
besimtarëve islamë.  

TUBIM RRETH
DERËS SË PENDIMIT

Në hadithin që e transmeton Ebu

Hurejra r.a.,Pejgamberi a.s. ka
thënë : 

“Natën e parë të Ramazanit
thirr një thirrës: O kërkues i
mirësive, kërko (mirësi), dhe o
kërkues  i të ligave, ndalohu
(nga të ligat), e Allahu xh.sh.
liron nga zjarri të dënuar për
çdo natë;”Ibni maxhe

Në  hadithin e transmetuar nga
Xhabiri r.a., Pejgamberi a.s. ka
thënë:

“Në muajin Ramazan, Umetit
(popullit) tim u janë dhënë pesë
gjëra që nuk iu kanë dhënë  asnjë të
dërguari tjetër para meje:

Natën e parë të ramazanit Allahu
xh.sh. e lëshon shikimin (mëshirën)
në to, e kë ta shikojë (mëshirojë)
Allahu xh.sh. atë kurrë nuk e dënon.

Aroma e gojave të agjëruesve
është më e këndshme te (Allahu), se
sa aroma e miskut,

Vërtet engjëjt kërkojnë falje për
besimtarët, për çdo ditë dhe natë,

Allahu xh.sh urdhëron xhenetin e
Tij dhe i thotë: Përgatitu dhe
zbukurohu për robërit e mi, sepse
në të do të pushojnë nga lodhjet e
kësaj bote në shtëpinë Time dhe
nderimet e mia,

Natën e fundit Allahu xh.sh, i falë
ata të gjithë, e një njeri nga të pran-
ishmit i tha: A ajo është nata e kadrit
? Tha : Jo, a nuk  ke parë se  punë-
torët punojnë e pastaj marrin shpër-
blimet. “

MUAJI I LUTJEVE DHE
PENDIMEVE

Muaji i Ramazanit, përveç asaj se
cilësohet si muaji i agjërimit, cilëso-
het edhe si muaji i lutjeve dhe
pendimeve, muaji i faljeve dhe
shpërblimeve,muaji i paqes,
dashurisë dhe barazisë. Prej urtë-
sive islame është edhe hapja e
portës së pendimit  në të gjitha
kohrat, por veçanërisht gjatë muajit
të ramazanit, kur Allahu xh.sh. nuk
rikthen lutjet e besimtarëve islamë.
Në hadithin që e transmeton Ebu
Hurejra r.a.  Pejgamberi a.s. ka
thënë:

“Tre (njerëzve) nuk iu kthe-
hen kërkesat (lutjet) e tyre:
Imamit (udhëheqësit) të
drejtë, agjëruesit, derisa të
bëjë iftar, dhe personit që i
është bërë padrejtësi (zullum),
kërkesës së tyre Allahu  ua hap
dyert e qiellit dhe thotë::” Për
madhërinë Tim (betohet) do
të ndihmoj edhe pas një
çasti.”Ahmedi.

Pastaj në hadithin e transmetuar
nga Ebu Hurejra   Pejgamberi a.s.
ka thënë:

“Natën e parë të ramazanit
lidhen djajt, dëbohen xhinët,
mbyllen dyert e zjarrit e nuk
hapet asnjë nga to, hapen
dyert e xhenetit e nuk mbyllet
asnjë nga to dhe thirr një
thirrës o dëshirues i mirësive
plotësoj, o veprues i të ligave
ndërpre të ligat dhe Allahu
liron nga zjarri, kështu vepro-

het për çdo natë.” Tirmidhiu
Besimtarët islamë në këtë muaj

të madhërishëm janë të tubuar
rreth derës së pendimit. Pejgamberi
a.s.  tërë jetën e tij e ka kaluar në
atmosferën e pendimit-tevbes. Me
këtë fjali nuk mund të kuptohet  se
pendimi i tij ishte nga
mëkatet,ngase ai ishte i ruajtur nga
mëkatet, por pendimi i tij ishte lloj
ibadeti -adhurimi. Pastaj me këtë,
ai i mësoi besimtarët islam në
mënyrë praktike për institucionin e
pendimit.

Besimtari islam me ndihmën e
pendimit e ndien veten shpirtërisht
të pushuar e të mbështetur në
fuqinë e Allahut xh.sh., e vërtet
kush i dorëzohet Allahut xh.sh.
është fitimtari i dy botave. Allahu
xh.sh. në Kur’anin famëlartë thotë:

“Vërtet, Allahu i don ata që
pendohen dhe ata që ruhen
prej punëve  të ndyta...” El
Bekare:222

Besimtarët e devotshëm islam
gjatë muajit të ramazanit bëjnë gara
mes veti në lëmit e punëve të mira
duke e shfrytëzuar kohën në punë
konstruktive dhe ibadet. Ata janë të
vetëdijshëm  për dhuratat e Allahut
xh.sh. gjatë këtij muaji, andaj bëjnë
leximin e Kur’anit, faljen e
namazeve nafile, shpërndarjen e
lëmoshave etj.

Transmetohet nga Ebu Dherri se
Pejgamberi a.s. ka thënë:

“Vërtet, në çdo tesbih
(pastrim i njësisë së Allahut
xh.sh.)  ka sadakë, në çdo tek-
bir (Madhërim Allahun
xh.sh.) ka sadakë, në çdo tah-
mid (falënderim) ka sadakë,
në çdo tehlil (shehadet) ka
sadakë, çdo urdhër për të
mirë është sadakë, çdo ndalim
nga e keqja është sadakë, çdo
marrëdhënie me bashkëshort-
en është sadakë, i thanë të
pranishmit: O i dërguari i
Allahut , a edhe dikush nga ne
kur lirohet nga epshi i tij ka
dhuratë ?”.Pejgamberi a.s.
tha :Si e shihni, nëse dikush
nga ju bën marrëdhënie në
haram a ka mëkat?. po ashtu
nëse bën marrëdhënie në hal-
lall ka dhuratë” Muslimi

Rrejani?

Transmetohet nga Sehl b. Sa’di se
Pejgamberi a.s. ka thënë 

“Vërtet në xhen-net është
një derë e quajtur Rrej-jan,
nga kjo derë hynë vetëm
agjëruesit ditën e kijametit,
nuk mund të hyjë nga ajo derë
askush tjetër, thuhet: ku janë
agjëruesit?, e ata ngriten, e
kur të hynë agjëruesit  mbyl-
let dhe më nuk mund të hyjë
askush.” Buhariu

Nga ky hadith i Pejgamberit a.s.
nënkupohet  se besimtarët islamë të
cilët agjëruan Ramazanin, ditën e
gjykimit hyrja e tyre do të bëhet
përmes derës së veçantë e cila
quhet “Rrej-jan”.



Nurdan Ajdari

Njeriut i janë dhënë rregulla
fundamentale rreth një jete qël-
limore, kurse ai mbetet me
vështirësitë e ekzistencës njerëzore
për ti realizuar ato ideale të larta në
praktikë.Një ndër pesë rregullat
apo shtyllat e Islamit është edhe
agjërimi.Agjërimi si shtyllë esen-
ciale e mësimeve islame,nuk është
vetëm ibadet ndaj All-llahut
xh.sh.dhe abstenim nga ushqimi,ai
në vete përmban vlerat,
urtësitë,dhe dobitë e tij që
janë:lartësimi shpirtëror,edukimi
moral,largimi i njeriut nga
amoraliteti dhe ruajtja e shëndetit.

DOBITË SHËNDETËSORE 
TË AGJËRIMIT

Pastron  zorrët e trupit të njeri-
ut nga mbeturinat si p.sh.ileusi-
ndalesa akute në kalueshmërinë e
zorrëve,opstipacion-përshkak të
gërçeve ose për shkak të humbjes
së tonusit të zorrës së trashë(ato-
nia)..Meqenëse në zorrën e trashë
dhe të hollë gjinden normalisht një
numer i madh mikroorganizmash
ato me anë të masave fekale hud-
hen në ambientin e jashtëm,kupto-
het se në mes tyre mund të ndod-
hen edhe bacile të sëmundjeve
ngjitëse si p.sh.bacili i tifos,parati-
fos,dizenterisë etj.

Agjërimi ndihmon edhe në
sëmundjet e
heparit(mëlqisë),sëmundjet kro-
nike të veshkëve,disa sëmundje të
sistemit kardiovaskular,si dhe tek
forma e lehtë e diabetit.

Përmirëson gjëndjen e lukthit.
Është masë mbrojtëse e

sëmundjeve të lëkurës.
Pastron organizmin nga

ndytësirat dhe tepricat.
Dukshëm zvoglon peshën e

trupit dhe prezencën e dhjamit në
të i cili është si pasojë e ushqimit,e
që paraqet faktorë kryesor në
sëmundjet e sistemit qarkullues.

RASTE TË POSATSHME  KU
DUHET KONSUMUAR
USHQIM(NUK DUHET

AGJËRUAR)

Nevojat e organizmit për
ushqim m'varen nga:

Mosha-fëmijët e vegjël nuk
duhet agjëruar ngase është i nevo-
jshëm e konsumimi i  ushqimit  për

shëndetin e tyre.
Gjinia-gjinia femrore nuk

duhet agjëruar ne raste të posat-
shme:gjatë ciklit mujor ngase
dobësohet imuniteti,gjatë kësaj
kohe ndodhin shum ndryshime në
organizëm si në hipofizë-tajimi i
tepërt i hormoneve,ovarium dhe
mitër. Shtatëzanisë sepse nevoja e
gruas shtatëzënë për konsumim të
ushqimit ka rëndësi të veçantë.Ajo
gjatë shtatëzënisë duhet të shtoj 9-
12kg.Rëndësi të madhe kanë
raportet e lëndëve të ndryshme në
racionin ditor ushqimor (pro-
teinat,lyra,karbohidratet).Protein
at janë bazë në ndërtimin të çdo
qelize në organizmin e nënës dhe
fëmijës.Shërbejnë për formimin
indor fetal,zhvillimin e mitrësdhe
shtimin e masës së
gjakut.Këshillohet 100gr.proteina
në ditë.Karbohidrate-duhet kon-
sumuar gjatë ditës 350-
400gr.Lyra- duhet të jetë 80-
100gr.në ditë.Kalciumi dhe fosfori
janë të domosdoshme për nënën
dhe fëmijën.Në 3 mujorin e 3-të
dhe sidomos në fund të
shtatzënisë nevojat për kalcium
janë të mëdha 1.5gr. në ditë pasi

që skeleti i frytit ka nevojë.Sasia e
fosforit në ditë është 1.5-
2gr.Organizmi i shtatëzënes i
shton kërkesat për hekur 30mg.në
ditë nga që nëse ska hekur vjen
deri te anemija si te nëna ashtu
edhe te fëmija.Gjidhënies-ushqi-
mi natyral thithja është ushqim i
pazëvendësueshëm për
foshnjën,ai është vazhdim i
bashkimit natyral midis nënës dhe
fëmijës,poashtu forcon lidhjen
fizike dhe psiqike të tyre.Qumshti
i nënës është steril-ska rrezik për
infektimin e zorrëve.

NGARKIMI FIZIK DHE
PSIQIK I ORGANIZMIT

Pjesmarja e semundjes.-nuk
duhet agjëruar të sëmurët me
sëmundje të rënda kardiovasku-
lare,ata që duhet marë terapin e
dhënë nga mjeku në kohë të cak-
tuar,(kuptohet peroral)tek forma
e rëndë e diabetit terapia është
kryesore,gjegjësisht pranimi i
sasive të caktuara të insulinës,tek
sëmundjet e lukthit ku ushqimi
duhet të pranohet në 4-5 racione
brenda ditës.etj.

MJEKËSI

Ndikimi i agjërimit në
aspektin shëndetësor

"O ju që besuat ,agjëri-
mi u është bërë obligim
sikur që ishte obligim
edhe i atyre që ishin
para jush,kështu që të
bëheni të
devotshëm."(El-Bekare
183).
Islami ka siguruar rreg-
ulla definitive për mbarë
popujt që t'i pëcjellin në
të gjitha shtigjet e
jetës.Porosia që e jep
ai(Islami) është e
gjithanshme dhe përfsh-
inë pikëpamjet
sociale,ekonomike,poli-
tike,morale,shëndetësore
dhe shpirtërore të jetës

Muhammedi a.s., pasi u
detyrua të dalë nga Mekka e të
vendoset në Medinë, e pa të nevo-
jshme të marrë masa kundër
idhujtarëve kurejshë. Ai e pa se e
vetmja mënyrë është lufta me
kurejshët sepse këta ishin pengesë
që të mos përhapet Feja Islame
ndër fiset e tjera arabe. Për këtë
qëllim ai filloi të përgatitë disa
ekspedita të vogla vëzhguese,
megjithëse lufta ende nuk i ishte
lejuar. 

Me anë të këtyre ekspeditave
Muhammedi a.s. dëshironte t'u
tregojë idhujtarëve kurejshë se
Feja Islame është duke u forcuar
dhe dita-ditës po stabilizohet në
zemrat e muslimanëve. 

Në vitin e parë pas hixhretit,
Muhammedi a.s. ia dha flamurin

xhaxhait të vet, Hamzës, në krye
të tridhjetë vetëve për t'iu dalë
tregtarëve kurejshë në rrugë.
Hamza u takua me karvanin kure-
jsh të cilin e udhëhiqte Ebu Xhehli
me 300 kurejshë, por nuk ndodhi
kurrfarë incidenti në mes tyre. 

Në vitin e dytë, në muajin
Rebiul Evvel, doli vetë
Muhammedi a.s. në fshatin
Vedan, në një largësi tetë milash
nga Ebvaja, në mes të Mekkes dhe
Medinës, me dëshirë që të takojë
kurejshët nga fisi Beni Damra. Në
fund, Muhammedi a.s. bën mar-
rëveshje me fisin Beni Damra dhe
kthehet në Medinë. 

EKSPEDITAT PARA LUFTES
SË BEDRIT

Përveç këtyre ekspeditave,
Muhammedi a.s. dërgoi edhe disa
ekspedita tjera, por të gjitha për-
funduan me marrëveshje e nuk
ndodh asnjë incident me kure-
jshët. Mirëpo, në muajm Rexhep
të vitit të dytë pas hixhretit,
Muhammedi a.s. dërgoi një eks-
peditë të vogël prej tetë vetësh, në
krye me Abdullah ibën Xhahshin. 

Pejgamberi a.s., Abdullahut i
dha një letër të mbyllur dhe e
porositi që të mos e lexojë para dy
ditësh udhëtimi. Pas dy ditësh,
Abdullahu e hapi letrën dhe lexoi
në të: "Kur të lexosh letrën time,
ec gjersa të arrish në Nahle (ndër-
mjet Mekkës dhe Taifit) dhe aty
vëzhgo karvanin kurejsh dhe na
lajmëro për të". 

Këtë ekspeditë e pritte një

detyrë e rëndë, sepse duhej të
hyjnë brenda në tokën e aimikut.
Abdullah ibën Xhahshi iu tha
shokëve të vet: "Kush dëshiron të
mbetet shehid, le të niset në këtë
ekspeditë, e unë vetë po nisem,
kurse ata që i frikësohen vdekjes
le të kthehen". Pas këtyre fjalëve
të gjithë ishin të gat-shëm të vënë
veten në rrezik vdekje. 

Në ditën e fundit të muajit
Rexhep, muaj në të cilin ishte e
ndaluar lufta, ekspedita e
Abdullah ibën Xhahshit takohet
me një karvan kurejsh. Në mesin e
kurejshëve ishte edhe Amër el
Hadramiu, Othman ibën Abdullah
ibën Mugire dhe vëllau i tij
Neufeli dhe Hakem ibën Kijsani. 

Muslimanët u konsultuan mes
vete si të veprojnë: t'i luflojnë apo

HISTORI ISLAME

LUFTA E BEDRIT

Kur pa Muhammedi a.s.
se i erdhi ndihma e All-
llaut xh.sh., urdhëroi
ushtrinë muslimane të
sulmojnë armikun, duke
e nxitur atë me këto
fjalë: "Nisuni drejt
Xhennetit i cili është i
gjerë (i madh) sa qiejt
dhe toka". 

të mos i luftojnë. Ata thanë se nuk
mund t'i luftojmë sepse jemi në
muajm e shenjtë e nëse i lëmë të
lirë, do të hyjnë në Harem të
Qabes. Njërit prej palës së musli-
manëve, kur iu kujtua se si kure-
jshët dëbuan Muhammedin a.s.
dhe muslimanët nga Mekka dhe se
si i kishin munduar dhe tortuiuar
ata në Mekke, gjuajti me shigjetë
dhe e goditi Amër el Hadramiun
dhe e mbyti. Pastaj muslimanët iu
zunë robër Othmanin dhe
Hakemin, morën karvanin dhe u
kthyen bashkë me ta në Medinë te
Pejgamberi a.s. I dërguari i All-
llahut xh.sh. i kritikoi për atë që
kishin bëre duke iu thënë: "Unë
nuk u kam urdhëruar të luftoni në
muajin e shenjtë". 

Muslimanët e ekspeditës u
frikësuan se mos vallë u vjen
ndonjë dënim prej All-llahut
xh.sh. andaj nuk e prekën kar-
vanin aspak. 

Idhujtarët kurejshë, shfry-
tëzuan rastin dhe thanë se
Muhammedi dhe shokët e tij e
lejuan luftën në muajin e shenjtë
(Hurum). Kurse All-llahu xh.sh.
për këtë i shpalli Muhammedit 

a.s. këtë ajet të Kur'anit: "Të
pyesin për muajm e shenjtë, për
luftën në të? Thuaj: luftimi në atë
muaj është mëkat i madh, por
shmangia nga rruga e All-llahut
dhe mohimi i Tij dhe tempullit të
shenjtë dhe përzënia e banorëve të
tij prej aty është mëkat më i madh
te All-llahu xh.sh." (2: 217). 

Me këtë ajet, All-llahu xh.sh.
ua fali gabimin muslimanëve.
Pastaj kurejshët kërkuan dy
robërit e tyre nga Muhammedi a.s.
e ai i liroi menjëherë, por me
kusht që edhe kurejshët t'i lirojnë

Seadin dhe Utben që i mbanin
peng në Mekkë. 

Kijsani u ndal në Medinë dhe e
pranoi Fenë Islame kurse
Othmani u kthye në Mekkë. 

Ky ishte incidenti i parë në
mes idhujtarëve dhe muslmanëve. 

Pas vrasjes së Amër
Hadramiut, muslimanët filluan të
mendojnë ndonjë plan për
kthimin e pasurisë së tyre.
Muhammedi a.s. nuk kishte
mundësi të bëjë marrëveshje me
idhujtarët, sepse ata pas këtij inci-
denti filluan të nxitin popullin e
Mekkës të ngriten kundër
Muhammedit a.s. dhe musli-
manëve, prandaj filloi edhe ai të
përgatitet që anën tjetër. Pra të dy
palët rrimn gati për luftë. 

Në Ramazan të vitit të dytë
hixhrij, Muhammedi a.s. mori
vesh se një karvan i madh i treg-
tarëve kurejsh të cilm e drejtonte
Ebu Sufjan ibën Harbi është duke
u kthyer nga Siria (Shami). Ai dër-
goi dy vëzhgues që ta lajmërojnë
atë për karvanin e pritur. Kur kar-
vani kaloi pranë tyre, u kthyen në
Medine dhe e lajmëruan
Muhammedin a.s. I dërguari i All-
llahut xh.sh. dërgoi një grup mus-
limanësh që t'i dalin në rrugë kar-
vanit. Mirëpo Ebu Sufjan ibën
Harbin e lajmëroi dikush për këtë
dhe ai menjëherë dërgoi në Mekkë
Damdam ibën Amër Gifariun për
t'i lajmëruar kurejshët për
rrezikun që po i kanosej karvanit
të tyre dhe në të njëjtën kohë
ndërroi drejtimm e rruges krye-
sore tregtare Siri-Mekkë e shkoi
në drejtim të Detit të Kuq. 

Damdam ibën Amër Gifariu
shpejt arriti në Mekkë dhe i
lajmëroi idhujtarët kurejshë duke

iu thënë: "O kurejshë, pasurisë
suaj që është me Ebu Sufjanm i
kanoset rreziku prej Muhanmiedit
dhe shokëve të tij. Pra në ndihmë,
në ndihmë!" 

Kurejshët iu përgjegjën
thirrjes së Ebu Sufjanit dhe men-
jëherë u përgatitën t'i dalin në
ndihmë, te shpëtojnë karvanin.
Para së të arrijë karvani në Mekkë,
dolën nga Mekka 950 vetë, në
mesin e tyre ishin edhe krerët më
të dalluar të idhujtarëve
(mushrikëve) kurejshë: Ebu
Xhehli i cili ishte komandant i
ushtrisë idhujtare, Abbasi, xhax-
hai i Muhammedit a.s., Ibën Re-
bia, vëllau i tij Shejbe, Umejje
ibën Halefi etj. 

Kurejshët me vete kishin 200
kuaj dhe 700 deve. Para se të
arrinin afër Medinës, morën vesh
se karvani arriti në Mekkë pa kur-
rfarë humbjesh. Disa prej tyre u
përpoqën që t'ua mbushin mend-
jen shokëve të tyre të kthehen në
Mekkë, meqë karvani kishte arrit-
ur pa kurrfarë pasojash. Por, Ebu
Xhehli me këmbëngulje kishte
vendosur të luftojë Muhammedin
a.s. ashtu që të mos provojë më t'i
prek karvanet e tyre. Mirëpo,
Muhammedi a.s. e dinte mirë se
çfarë pasojash mund të rrjedhin
prej daljes në rrugë të karvaneve,
prandaj me 314 vetë u pregaditë
dhe doli në Bedër të shikojë epi-
logiun e kësaj ngjarje. 

Muhammedi a.s. me ushtrinë
muslimane shpejtoi të zejë pozita
në Bedër para se të vinin aty idhu-
jtarët kurejshë. Por, Pejgamberi
a.s., ushtrinë muslimane e ven-
dosi afër një kroni larg armikut.
Kurse Habab ibën Mundhiri,
ekspert ushtarak, kur dëgjoi prej

Muhammedit a.s. se ky vendim
nuk është i përshtatshëm për
ushtrinë muslimane dhe se duhet
të zënë pozitë afër kronit që është
më afër ushtrisë idhujtare, me qël-
lim që ushtarët idhujtarë mos t'i
afrohen ujit. Muhammedi a.s. e
pëlqeu mendimin e Hababit dhe
ashtu veproi. 

Pasi që u vendos ushtria mus-
limane, Seid ibën Muadhi propo-
zoi që t'i ngrenë Muhammedit a.s.
një tendë e cila do të shërbente si
shtab ushtarak. Muslimanët pran-
uan propozimin e dhënë dhe me
pëlqimin e Muhammedit a.s. e
ngritën tendën në majë të një
kodre të lartë, në anën verilmdore
të fushëbetejës, prej ku
Muhammedi a.s. do të vështronte
zhvillimin e luftës. Pastaj prej
ensarëve zgjodhën një grup të rin-
jsh me në krye Sead ibën
Muadhin, me detyrë të ruajnë
Muhammedin a.s. dhe shtabin. 

Muhammedi a.s. pastaj mobi-
lizoi ushtrinë dhe shkoi në vendin
ku do të zhvillohej lufta me idhuj-
tarët. Aty Muhammedi a.s. tre-
gonte me gisht duke thënë:
"Insha-All-llahu, nesër këtu do të
vritet filani, atje do të vritet
filani". 

Atë natë, me 16 të muajit
Ramazan, ata pushuan aty.
Kështu që të nesërmen ishin të
qetë dhe me plot besim në fitore
dhe shpresonin në ndihmën e All-
llahut që do t'u ndihmojë në
mëngjes të ditës së 17 të
Ramazanit. 

All-llahu xh.sh. në Kur'an
thotë: "Kur ju vuri në gjumë për
shkak të sigurisë suaj dhe nga
qielli ju lëshoi shiun që t'ju pas-
trojë me të dhe ta largojë prej jush

shqetësimm e djallit (she-jtanit)
dhe t'i forcojë zemrat tuaja dhe me
atë t'ju forcojë këm-bët" (VIII:
12). 

Kurejshët kaluan natën në llo-
gorin e tyre Udvetul Kusva dhe
kur agoi e 17-ta ditë e Ramazanit,
filluan të zbresin në luginën e
Bedrit Një grup ushtarësh kure-
jshë u afruan të pijnë ujë në rezer-
voarin e Muhammedit a.s. e
Pejgamberi a.s. u tha musli-
manëve: "Le të pijnë". Të gjithë
ata që pinë atë ditë ujë prej rezer-
voarit, u vranë, përveç Hakem
ibën Hazemit, i cili më vonë kaloi
në Islam. 

Pasi u qetësuan kurejshitët,
dërguan Umejr ibën Vehbin që të
marrë informata për numrm e
ushtrisë muslimane. Umejri me
kalin e tij u soll rreth e përqark
ushtrisë e pastaj u kthye te ata dhe
u tha se ushtria muslimane ka afro
treqind vetë dhe i tregoi ushtrisë
së vet idhujtare se ushtria musli-
mane nuk ka strehim tjetër përveç
shpatave të tyre. Tani ushtria
idhujtare filloi të përçahet në mes
veti për shkak se disa prej tyre
dëshironin të kthehen në Mekkë
pa luftë. 

Ebu Xhehli kur mori vesh se
është paraqitur një grup njerëzish
të cilët dëshirojnë të kthehen në
Mekkë me iniciativën e Utbe ibën
Rebias dhe Hakem ibën Hazmit, i
tregoi për këtë vëllaut të Amër
ibën Hadramiut (që u vra në eks-
peditën e Abdullah ibën Xhahshit)
dhe në të njëjtin rast kërkoi prej
tij që të ngritet në mesin e popul-
lit dhe të përkujtojë vrasjen e vël-
laut të vet dhe të kërkojë ndihmë
prej tyre e ai ashtu edhe veproi,
duke thënë: "Kuku për vëllanë
tim". Populli kur dëgjuan
kukamën e tij u bindën se ajo çka
dëshironm të bëjnë nuk ishte
punë e pëlqyeshme. 

Kur dolën në shesh mushrikët,
Muhammedi a.s. iu lut All-llahut
xh.sh. t'ia japë ndihmën të cilën ia
kishte premtuar dhe ashtu duke u
lutur e pa Utbe ibën Rebian në
mesin e popullit idhujtar hypur
mbi një deve të kuqe dhe tha:
"Nëse në mesin e këtij populli ka
ndonjë të mirë, atëherë ai do të
jetë pronar i kësaj deveje të kuqe
sikur ta dëgjojnë, do të rrëfe-
heshin". 

Muhammedi a.s. pasi që i
rradhiti në rreshta ushtarët musli-
manë dha urdhërin që të mos fil-
lojnë luftën gjersa t'i urdhërojë
vetë ai. Pastaj iu dha disa udhëz-
ime dhe më në fund u kthye bashk
me Ebu Bekrin në shtabin
ushtarak të përcjellur nga roja në
krye me Sead ibën Muadhin.
Kurse Ebu Xhehli, komandant i
ushtrisë kurejshite, duke menduar
se ai dhe ushtria e tij qenkan në
rrugë të drejtë, ndërsa
Muhammedi a.s. dhe muslimanët
na qenkan në rrugë të gabuar, iu
lut Zotit me këtë lutje: "O Zot,
ndihmoje atë që e do më së shumti
dhe në atë që je më i kënaqur". 

Në lidhje me këtë All-llahu
xh.sh. zbriti ajetin e Kur'anit:
"Nëse keni kërkuar fitore, fitorja
ju erdhi. Por është më mirë për ju
të hiqni dorë. Dhe nëse ktheheni
do të kthehemi edhe ne, dhe aspak
nuk do t'u ndihmojë çeta e juaj
sado që të jetë e madhe sepse All-
llahu është padyshim me besim-
tarët" (8: 19). 

I pari që e ndezi zjarrin e luftës
ishte El Esved ibën Esed Mahzumi
i cili doli në shesh duke thënë: "Do
të pijë ujë prej rezervoarit të tyre,
ose do ta prishi atë, ose do të
vritem për ate". Hamza, xhaxhai i
Muhammedit a.s. i doli përpara
dhe, kur bëri të afrohet afër ujit, e
goditi armikim në këmbë dhe e
rëzoi në tokë me këmbë të përg-
jakur. Pastaj Mahzumi u afrua më
afer ujit, sa për ta realizuar
dëshirën e vet dhe u hudh në të,
por Hamza i mëshoi përsëri bren-
da në ujë. 

DYLUFTIMI ME 
IDHUJTARËT 

Kur panë mushrikët se u vra
ushtari i tyre, dolën tre kalorës të
zgjedhur prej kalorësve të kure-
jshitëve dhe të gjithë ishin prej një
familje: Utbe dhe Shejbe djemt e
Rebias dhe Velid ibën Utbe. Pasi
që u larguan nga rradhët e
ushtrisë së tyre, kërkuan prej

Muhammedit a.s. dyluftim.
Pejgamberi a.s. i urdhëroi të dalin
tre vetë prej ensarëve, dhe ata
dolën, por idhujtarët nukdëshi-
ronin të bëjnë dyluftim me ta, ata
kërkonin që të jenë prej popullit të
tyre, muhaxhirëve. 

Muhammedi a.s. i urdhëroi të
dalin në fushëbetejë Ubejd ibën
Harithin, Hamzën, xhaxhain e vet
dhe Ali ibën Ebi Talibin. Dyluftimi
u bë në mes këtyre në këtë
mënyrë: 

Ubejd ibën Harithi i cili ishte
më plaku në ushtrinë muslimane,
doli në dyluftim me Udbe ibën
Rebian, Hamza me Shejben, ndër-
sa Aliu me Velidin. 

Nuk zgjati shumë Hamza dhe
Aliu i mbytën kundërshtarët e
tyre. Kurse Ubejdi e goditi disa
herë armikun por edhe prej tij u
godit disa herë e pastaj Hamza
dhe Aliu u kthyen dhe e mbytën
Udben, ndërsa Ubejdin e morën
në krahë sepse armiku ia kishte
shkurtuar këmbën dhe pas pesë
ditëve vdiq. 

SULMI I PËRGJITHSHËM 

Dyluftimi ishte fillim i keq për
idhujtarët. Humbën tre kalorësit
dhe komandantët më të zgjedhur
të tyre. Filloi lufta. Idhujtarët i
sulmuan muslimanët për një herë
sikur të ishin një. 

Ndërkaq muslimanët qën-
dronin në vijëmbrojtjeje dhe prit-
nin sulmet e armikut. Ata e dëm-
tuan ushtrinë idhujtare, duke mos
lëshuar nga goja e tyre fjalën
Ehad, Ehad! (Zoti është Një! Zoti
është Një!). Muhammedi a.s.,
ç'prej se rradhiti ushtrinë musli-
mane, gjithnjë i lutej All-llahut
xh.sh. për ndihmë e fitore kundër
armikut idhujtarë. Mes tjerash,
bër edhe këtë lutje: "O Zot nëse
kjo çetë shkatërrohet sot, nuk ka
kush të të adhurojë pas sodit
kurrë". 

All-llahu xh.sh. Muhammedit
a.s. i shpalli këtë ajet: "Do t'ju dër-
gojë në ndihmë njëmijë melekë që
do të vijnë njëri pas tjetrit". 

Kur pa Muhammedi a.s. se i
erdhi ndihma e All-llaut xh.sh.,
urdhëroi ushtrinë muslimane të
sulmojnë armikun, duke e nxitur
atë me këto fjalë: "Nisuni drejt
Xhennetit i cili është i gjerë (i
madh) sa qiejt dhe toka". 

Atëherë, kur Muhammedi a.s.
urdhëroi ushtrinë muslimane për
kundërsulm, muslimanët sul-
muan trimërisht, e armiku filloi të
humb shpresën dhe të tërhiqet. 

Në rradhët e ushtrisë idhu-
jtare filluan të paraqiten simp-
tomet e disfatës dhe të shqetësim-
it dhe disa grupe të mëdha filluan
të tërhiqen nga fushëbeteja dhe të
ikin. Kurse muslimanët luftuan
gjersa e fituan luftën. Në këtë
luftë, edhe pse idhujtarët ishin në
numër trefish më shumë, ata
prapseprapë pësuan disfatë të
plotë, duke lënë në fushëbetejë 70
veta të vrarë, ndër ta edhe Ebu
Xhehli, komandanti i ushtrisë
idhujtare, kurse 70 vetë u zunë
robër. Prej muslimanëve ranë
dëshmorë 14 veta. 

Kjo luftë pati ndikim të madh
dhe muslimanët forcuan bindjen
në fenë e vërtetë dhe panë se All-
llahu xh.sh. i ndihmonte të
drejtët. 

Muslimanët pas kësaj lufte e
ndjenin veten të aftë për të mbro-
jtur fenë e vet dhe Pejgamberin e
tyre. 

Këtë luftë, muslimanët e qua-
jtën Gazvetul Furkan, sepse All-
llahu xh.sh. e ndau të vërtetën
prej të pavërtetës. Rrobërve të
luftës, Muhammedi a.s. u caktoi
si kusht që çdonjëri prej tyre t'ua
mësojë dhjetë fëmijëve musli-
manë shkrim - leximin e pastaj të
jetë të lirë. 

Plaçkën e luftës e morën me
vete dhe u nisën në Medine, ku u
pritën me entuziazëm nga venda-
sit. 

Muhammedi a.s. hyri në
Medine ngadhnjimtar dhe tani
filluan të frikësohen krejt ata që
ishin armiq të Muhammedit a.s.,
madje një numër i madh i medi-
nasve kaluan në Fenë Islame.
Atëherë pranoi Fenë Islame hap-
tas Abdullah ibën Ubejj ibën
Seluli bashkë me disa shokë të
vet. 

All-llahu i Lartmadhëruar
vazhdimisht shpërblen në ekuiva-
lencë me vështirsinë, vepër e cila
bëhet për hirë të All-llahut, aq sa
është e mundimshme dhe e
lodhshme, aq All-llahu e shton
dhuntinë dhe fisnikërinë e Tij ndaj
teje.

Meqë, agjërimi është prej
adhurimeve më të mundimshme
për shpirtin (epshin) dhe më i
vështri për trupin, qëndron se All-
llahu i Lartmadhërishëm shpërblen
për të, shpërblim të cilin për një
adhurim tjetër nuk e bën. 

E dhuntitë e All-llahut të
Lartmadhëruar për agjëruesit në
këtë muaj të madh nuk janë të një
lloji. Por janë të shumta dhe të llojl-
lojshme. 

E, e para nga ato dhunti është
shpërblimi i shumfisht për agjërue-
sit.

Për një të mirë që e bën njeriu,
All-llahu i jep dhjetë të mira. E kjo
qëndron sipas asaj që All-llahu
xh.sh. thotë: 

"Kush vjen me një (punë) të
mirë, ai (në Ditën e Gjykimit) shpër-
blehet dhjetë fish",... (El-Ena'm,
160).

E ky është çmimi minimal sa i
përket asaj që jep All-llahu për një të
mirë. Kështuqë, ajo dhunti te All-
llahu nuk bie nën atë nivel, por
përkundrazi shtohet. E kjo sipas
fjalëve të All-llahut xh.sh. ku thotë: 

"Kush është ai që i huazon
Allahut një hua të mirë, e Ai t'ia
shtojë atij shumëfish atë? Allahu
shtrëngon (varfëron) dhe çliron
(begaton) dhe kthimi juaj është
vetëm tek Ai". (El-Bekare, 245).

Lu shumëfishim ndonjëherë
arriti deri në shtatëqind fish. Edhe
kjo në bazë të asaj që All-llahu
xh.sh. thotë: 

"Shembulli i pasurisë së atyre që
e japin në rrugën e All-llahut,
ështësi i një kokrre që i mbin shtatë
kallinj, në secilin kalli njëqind kokr-
ra. Allahu ia shumëfishon (shpër-
blimin) atij që dëshiron, Allahu
është bujar i madh, i di qëllimet".
(El-Bekare, 261)

Shumëfishimi i të mirave rrjedh
varësisht prej sinqeritetit të adhu-
ruesit (robit) në vepër dhe varësisht
prej nevojës që ndihet për atë punë.
E sa i përket në Ramazan, agjëruesit
i shumëfishohen të mirat, dhe i
shtohet atij shpërblimi për nder të
agjërimit. 

Transmetohet nga Selman El-
farisiu r.a. (All-llahu qoftë i kënaqur
me të) të ketë thënë, në ditën e
mrame të Sha'banit, Muhammedi
s.a.v.s. na ligjëroi dhe tha:

"O ju njerëz, ju ka hijuar një
muaj i madh, muaj i bekuar, muaj
që në të është nata e Kadrit më e
dobishme se njëmij muaj, agjërimin
e tij All-llahu e ka bërë obligim
(farz), e namazi i tij (teravija) është
sunnet, kush afrohet në të me një
veti nga vetitë e mira, konsiderohet
sikur ta kishte kryer një obligim
(farz) jasht tij (Ramazanit). E kush
në të e kryen një obligim konsidero-
het sikur t'i kishte kryer shtatëd-
hjetë obligime jasht tij. E ai është
muaji i durimit (sabrit), e shpërbli-
mi për durimin është xhenneti.
Është muaj që në të besimtarit
(mu'ëminit) i shtohet furnizimi.
Është muaj që fillimi i tij është
mëshir, e mesi i tij amnesti, dhe
fundi i tij është shpëtim prej zjarrit
(xhehennemit). E kush në të i jep

iftar agjëruesit, shlyhen gjunahet
(mëkatet) e tij, shpëtim është për
kokën (qafën) e tij prej zjarit e
shpërblimi i iftardhënësit është i
barabart me atë të iftarngrënësit pa
i munguar asgjë të dytit. Të pranish-
mit, Muhammedi a.s. i thanë: Të
gjithë ne nuk i kemi mundësitë për
ta iftarizu agjëruesin. Muhammedi
a.s. tha: 'Pamëdyshje All-llahu ja jep
këtë shpërblim atij i cili e iftarizon
një agjërues me qumësht të ujisur
(me dhallt?), ose me një hurmë, ose
me një gllënkë ujë. E kush në të e
ngin agjëruesin All-llahu i jep të pij
nga bazeni im, pije pas së cilës nuk
etësohet derisa të hyj në xhennet
dhe është i ngjashëm me atë që e
liron një rob. E kush në të e lehtëson
atë që e ka nën sundimin e tij, All-
llahu atë e falë dhe e liron prej zjar-
it".

E dyta, nga dhuratat (ofertat) e
All-llahut të Lartmadhëruar për
agjëruesit në këtë muaj të madh
është falja e mëkateve. E mëkatet
janë veprat e këqija të cilat shkakto-
jnë hidhërimin e All-llahut ndaj
njeriut, e ato, poashtu janë shkas
kryesor për shumë fatkeqësi që i
godasin njerëzit në jetën e tyre të
kësaj bote. E kjo del sipas asaj që
All-llahu xh.sh. thotë: "Çfarëdo e
keqe që mund t'ju godasë, ajo është
pasojë e veprave tuaja (të këqia), e
për shumë të tjera Ai u falë". (Esh-
Shura, 30)

Do të thotë se kur njeriu bën një
mëkat ai goditet. E ajo goditje është
mëshir prej All-llahut, meqë me të
shlyhet mëkati. E nëse njeriu e
tepron me mëkate kundër vehtes, ai
goditet më shumë. Poqëse mëkatet e
tij janë më shumë se sa që është
goditur, e me çka shlyhen të gjitha
mëkatet e tij. Ajo bëhet shkas për
dënimin në vorr për t'u shlyer
mëkatet që i kanë mbetur. Poqëse
mëkatet e tij janë më shumë sesa që
mund t'i shlyej dënimi në varr,
atëherë ai nuk ka rrugëdalje tjetër
pos të hyjë në xhehennem për t'u
realizuar ndëshkimi ndaj tij për ato
mëkate.

O ti që e tepron kundër vehtës. O
ti qëi shumon mëkatet. Dije se mua-
jin Ramazan All-llahu i
Lartmadhëruar e bëri muaj fisnik
dhe të madh. Në te i falë të gjitha
mëkatet. Dhe nuk goditë me fatke-
qësitë e kësaj bote. Liron nga
ndëshkimi në varr, e mos të flasim
për moshyrjen tënde në xhehen-

nem.
Muhammedi a.s. thotë:
"Kush e agjëron muajin e

Ramazanit me besim dhe duke prit-
ur shpërblim, i falen mëkatet në të
kaluarën".

Gjithashtu thotë:
"Kush falet (është fjala për

namazin e teravisë) në muajin e
Ramazanit me besim dhe duke llog-
aritur në shpërblim, i falen mëkatet
në të kaluarën".

E sa i përket të tretës, të atyre
dhuratave (ofertave) nga ana e All-
llahut xh.sh., në muajin Ramazan të
madhërishëm, ajo është të liruarit
nga zjari.

E lirimi nga zjari ky është synimi
që don të arrijë besimtari, dhe ajo që
shpreson. All-llahu i Gjithfuqishëm
thotë:

"... e kush i shmanget zjarrit e
futet në xhenet, ai ka arritur shpë-
tim,..." (Ali Imran, 185)

Duhet ditur se këtu ka një dallim
fort të madh mes thënjes: Nëse
vepron kështu do të hysh në
Xhennet, dhe mes thënjes: E ke të
ndaluar zjarrin, ose je i shpëtuar nga
zjarri. Andaj, kuptimi do të hyjsh në
Xhennet, nuk e pengon njeriun për
tëhyrë në Xhehennem me një pjesë
të mëkateve të tij, e pastaj të hyrë në
Xhennet. Mirëpo, kuptimi: ti e ke të
ndaluar zjarrin, ose: ti ke shpëtuar
prej zjarrit, kjo do të thotë hyrje në
Xhennet pa hyrë fare në
Xhehennem.

Lidhje në këtë, Muhammedi a.s.
thotë:

"Kur vjen Ramazani hapen dyert
e Xhennetit dhe mbyllen dyert e
Xhehennemit".

Prandaj, kush dëshiron të hyj në
Xhennet fare pa hyrënë Xhehennem
le të agjëroj që të jetë prej atyre të
liruarve (shpëtuarve) nga ana e All-
llahut xh.sh., në këtë muaj fisnik.

Muhammedi a.s. thotë:
"Pasha All-llahun e

Madhërueshëm në çdo ditë të mua-
jit Ramazan para lindjes së diellit
dhe në iftar çdo rob shpëton prej
zjarrit". 

Gjithashtu, Muhammedi a.s.
thotë:

"Është muaj, fillimi i tij mëshir,
mesi i tij falje dhe fundi i tij shpëtim
prej zjarrit".

E katërta, nga dhurata e All-
llahut të Lartmadhëruar për robërit
(adhuruesit) e Tij agjërues në mua-
jin Ramazan është, ajo që All-llahu

SHPËRBLIMI 
PËR AGJËRUESIT

Muhammedi a.s. thotë:
"Në natën e parë të
muajit Ramazan All-
llahu xh.sh. e urdhëron
melekun (engjëllin)
kujdestar të Xhennetit t'i
hap dyert e tij dhe ta
zbukuroj atë për
agjëruesit e ummetit
(popullit) të
Muhammedit a.s. dhe
mos t'i mbyll ato deri të
përfundojë muaji i tyre.
Poashtu e urdhëron
melekun kujdestar të
Xhehennemit (zjarrit) t'i
mbyll dyertë e
Xhehennemit për
agjëruesit e ummetit të
Muhammedit a.s. dhe
mos t'i hape ato deri të
përfundojë muaji i tyre.

NGA KUR'ANI FAMËLARTË

xh.sh. në Xhennet e ka bërë një derë
të posaçme për ta, përmes asaj dere
nuk hyn kush pos tyre. Muhammedi
a.s. thotë:

"Në Xhennet ka një derë e cila
quhet Rejjan. Ditën e Kijametit
thuhet: Ku janë agjëruesit? E kur të
hyjë i fundit prej tyre, ajo derë mbyl-
let".

Prej argumenteve që vërteton se
Xhenneti është i siguruar për
agjëruesit, është edhe fjala e All-
llahut xh.sh. ku në një hadithi kudsi
thuhet:

"Çdo të mirë që e punon i biri i
Ademit shumëfishohet për të deri
në shtatëqind fish, pos agjërimi,
meqë ai është për Mua, dhe Unë
shpaguaj për të me Xhennet".

Këto janë disa dhurata të All-
llahut xh.sh. për agjëruesit në mua-
jin Ramazan, e ato janë: shumëfishi-
mi i shpagimit, falja e gjunaheve
(mëkateve), shpëtimi nga
Xhehennemi dhe, hyrja në Xhennet.
E këto dhurata janë më shumë se sa
ambiciet e muslimanit, e ato janë,
synimi për të arritur një qëllim dhe
shpresa maksimale.

Mirëpo, All-llahu është Fisnik
dhe i Mëshirshëm ndaj krijesës së
Tij, nuk pushon me këto dhurata
për agjëruesit, por për ta ka përgati-
tur edhe më shumë nga kjo që u tha.
Në hadithet në vijim do të hasim
(gjejmë) shumë të mira dhe vlera të
mëdha për agjëruesit në këtë muaj
të madh. 

Muhammedi a.s. thotë:
"Ummetit tim i janë dhënë pesë

(çështje) që nuk i janë dhënë ndon-
jë pejgamberi para meje, e njëra prej
tyre është: Në natën e parë të
Ramazanit All-llahu i Gjithfuqishëm

i shikon ata, e kë e shikon All-llahu
atë kurrë nuk e bën azap (nuk e
dënon). E dyta, aroma e gojës së tyre
kur flenë, për All-llahun është më e
mirë sesa aroma e miskut (lloj par-
femi). E treta, Melekët kërkojnë
falje për ta për çdo natë. E katërta,
All-llahu xh.sh. e urdhëron
Xhennetin e Tij dhe i thotë:
"Përgatitu dhe zbukurohu për adhu-
ruesit e Mi, kanë shpejtuar
(dëshiruar) të pushojnë nga lodhsh-
mëria e Dunjas në Shtëpinë dhe
mikpritjen Time. Dhe e pesta, në
natën e fundit të tij (ramazanit) All-
llahu i fal ata të gjithë".

Gjithashtu Muhammedi a.s.
thotë:

"Në natën e parë të muajit
Ramazan All-llahu xh.sh. e urd-
hëron melekun (engjëllin) kujdestar
të Xhennetit t'i hap dyert e tij dhe ta
zbukuroj atë për agjëruesit e
ummetit (popullit) të Muhammedit
a.s. dhe mos t'i mbyll ato deri të për-
fundojë muaji i tyre. Poashtu e urd-
hëron melekun kujdestar të
Xhehennemit (zjarrit) t'i mbyll
dyertë e Xhehennemit për agjërue-
sit e ummetit të Muhammedit a.s.
dhe mos t'i hape ato deri të përfun-
dojë muaji i tyre. Pastaj e urdhëron
Xhibrilin (melekun) të zbres në tokë
dhe i lidh shejtanët (djajtë), i
zbrapës për shkak të Ummetit të
Muhammedit a.s. që mos t'ua
prishin atyre agjërimin dhe iftarin,
dhe All-llahu xh.sh. në çdo ditë të
Ramazanit para lindjes së diellit dhe
në kohën e iftarit ka lirim që i liron
ata (agjëruesit) nga zjarri meshkuj
dhe femra. Dhe një melek (engjëll)
nën arsh (qiell) thërret: "A ka ndon-
jë pendues që t'pranohet pendimi?

A ka ndonjë luftë që të mer përgjig-
jen? A ka ndonjë të shkelur që t'i
ndihmoj All-llahu? A ka ndonjë lyps
që t'i jap atë që kërkon?"

Hadithi tjetër ku Muhammedi
a.s. thotë:

"Xhenneti për çdo vjet në mua-
jin Ramazan zbukurohet, e kur të
hyjë Ramazani, Xhenneti thotë: 'O
All-llah, na e mundëso në këtë muaj
që të banojnë adhuruesit e tu'. E
hyrijat thonë:

'O All-llah na e mundëso në këtë
muaj që adhuruesit e Tu të na bëhen
bashkëshortë".

Në një hadith tjetër,
Muhammedi a.s. thotë:

"Kush e ruan veten në muajin
Ramazan dhe nuk pi pije dehëse,
nuk e sulmon besimtarin me një të
paqenë, nuk punon mëkat, All-llahu
xh.sh. ja mundëson që përçdo natë
të ketë kontakt me njëqind hyrija, ja
përgatit atij një pallat në Xhennet
prej arit, argjentit, dijamantit dhe
topazit (gur i çmuar). Sikur mbar
bota të tuboheshin për ta bërë këtë
pallat nuk do të bënin gjë në të por
do ta bënin vetëm si një shtallë
kodrinore (stan) që i përket kësaj
bote. E kush në të pin pije dehëse,
ose e sulmon besimtarin me një të
paqenë, ose punon mëkat të caktu-
ar All-llahu ja zhduk punën e tij
njëvjeçare. Bëhuni të devotshëm në
muajin e Ramazanit, meqë ai është
muaj i All-llahut, nuk bën të bëni
lëshime në të. All-llahu xh.sh. i ka
bërë njëmbëdhjetë muaj për shfry-
tëzimin e dhuntive, e për Vehte e ka
bërë muajin e Ramazanit.

Andaj, kini kujdes ndaj
Ramazanit".

E pasi  që agjëruesit të përfun-

dojnë nga agjërimi i muajit të tyre,
shkojnë për ta falur namazin e
Bajramit, për ta madhëruar Zotin e
tyre. E aty hasin dhuratën tjetër e
cila i pritë ata.

Muhammedi a.s. thotë:
"All-llahu i Gjithfuqishëm dhe i

Lartmadhëruar, në ditën e Bajramit
i pyte melaqet (engjëjt): "Ç'është
shpagimi i atij që e bën punën e
tij?" Melaqet përgjigjen: "O zoti
ynë, shpërblimi i tij është realizimi i
shpagimit të tij". All-llahu xh.sh.
thotë: "Ju mar për dëshmitar juve
se Unë i pranoj pendimet e adhu-
ruesve të Mij, për shkak të agjërim-
it të Ramazanit, e të falurit
(namazi) i tyre natën fiton pëlqimin
(knaqësin) dhe faljen Time". Në
vazhdim All-llahu xh.sh. thotë: "O
adhuruesit (robërit) e Mi, kërkoni
çka të dëshironi, se pasha
Mbarëfuqinë Time në këtë tubimin
tuaj çka të më kërkoni lidhje me
ahiretin (botën tjetër) do t'ju jap, po
edhe lidhje me dynjallëkun tuaj, do
ta marrë në shqyrtim. Pasha
Mbarëfuqinë Time, nuk do t'ju tur-
përoj në mesin e shoqërisë së përm-
bajtur. Prandaj, ju fala dhe kthehu-
ni në shtëpitë tuaja të udhëzuar në
rrugë të drejtë".

Të gjitha këto vlera, të gjitha
këto të mira, All-llahu xh.sh. ua jep
adhuruesve të Vet agjërues në mua-
jin Ramazan. 

Muhammedi a.s. thotë:
"Po ta dinin njerëzit se çfarë të

mire ka në Ramazan, do të dëshi-
ronin që i tërë viti me qenë
Ramazan".

Shqipëroi nga Gjuha arabe:
Ataullah ALIU 

Nëse e lëmë anash grupin e
vogël në fillim të paraqitjes të fesë
te të cilët shkak i besimit të tyre
ishte vetë personaliteti i
Muhammedit alejhisselam, si
bashkëshortja e tij Hadixheja,
shoku i tij Ebu Bekri, djali i axhës
së tij Aliu, shërbëtori i tij Zejdi e të
ngjashmit me ta, do të shohim se
Kur'ani është faktori vendimtar ose
njëri prej faktorëve vendimtarë për
pranimin e besimit të atyre që
besuan në ditët e para të da'ves
(thirrjes islamike), në ato ditë kur
Muhammedi nuk kishte krah as
pozitë kurse Islami nuk kishte
pushtet e as aleatë.

Rrëfimi për besimin e Umer bin
Hattabit dhe rrëfimi për refuzimin
e Velid bin Mugires, janë dy shem-
buj nga shumë rrëfime për besimin
dhe refuzimin. Që të dy e shfaqin
këtë magjepsje kur'anore e cila i
përfshiu arabët që nga çasti i parë
dhe dëshmojnë - përmes këtyre dy
orientimeve të kundërta - për
peshën e kësaj magjepsjeje të
pakrahasueshme të cilën në
mënyrë të barabartë e konfirmojnë
besimtarët dhe jobesimtarët.

Sa i përket rrëfimit për besimin
e Umerit ekzistojnë transmetime të
shumta: Njëri prej tyre është trans-
metimi i Ataut dhe Muxhahidit të
cilin e përcolli Ibni Is'haku nga
Abdull-llah ibni Ebi Nexhihi. Aty
përmendet se Umeri radijall-llahu
anhu ka thënë: "Prej Islamit kam
qenë shumë larg. Në xhahilijjet
isha adhurues i alkoolit, e kam
dashur dhe e kam pirë shumë.
Atëkohë kishim një kuvend ku
tuboheshin disa burra kurejshitë...
Dola që t'i takoj kuvendarët e mi
atje, por aty nuk gjeta asnjërin.

PRANIMI I ISLAMIT

Thashë në vete, do të shkoj te
filan alkoolisti! Ia mësyva dhe
mbërrita te ai por megjithatë nuk e
gjeta. Thashë në vete, do të shkoj
në Qabe e ta bëjë tavaf shtatë po
edhe shtatëdhjetë herë! E kur arri-
ta te faltorja dhe dëshirova t'i
sillem Qabes, kur ja, I dërguari i
All-llahut alejhisselam qëndronte
duke u falur. Ai e kishte zakon që
kur falej të drejtohet kah Shami ku
Qabeja ndërmjetësonte mes tij dhe
Shamit, kurse vendfaljen e tij e
merrte mes dy këndeve, këndit të zi
dhe këndit jemenas. Kur e pashë,
thashë në vete: Vall-llahi, sonte do
të ishte mirë sikur ta dëgjoja
Muhammedin dhe të marr vesh se
ç'thotë! Më shkoi mendja se në
qoftë se i afrohem për ta dëgjuar do
ta frikësoj, andaj edhe u ndala. Iu
afrova prej anës së gurit dhe u futa
nën mbulojën e Qabes, saqë mes
meje dhe atij qëndronte vetëm
mbuloja e Qabes. E kur fillova ta
dëgjoj Kur'anin, zemra m'u ul e
sytë më rridhnin rrëke. Kjo edhe
më shtyu ta pranoj Islamin".

Ndërsa në një transmetim
tjetër të cilin do ta cekim shkur-
timisht thuhet se Umeri doli nga
shtëpia i shashtisur me shpatën e
tij, duke ia mësyer Resulull-llahut
dhe disa shokëve të tij të cilët ishin
mbledhur në një shtëpi në Safa. Që
të gjithë, burra e gra, ishin afër
dyzet veta. Gjatë rrugës e takoi
Neim bin Abdull-llahu dhe e pyeti
se për ku është nisur. Umeri

ia tregoi qëllimin e tij kurse ai
kërkoi që të ketë kujdes prej Beni
Abdu Menafëve dhe e porositi t'u
kthehet disave nga anëtarët e
familjes së tij, dhëndrit të tij Seid
bin Zejdit dhe motrës së tij
Fatimesë, të shoqes së Seidit. Ata
që të dy ishin larguar nga feja e tyre
e mëparshme. Atëherë Umeri e
ndërroi kahen dhe ua mësyu atyre
të dyve. Atje e dëgjoi Habbabin
duke u lexuar Kur'an. Derën e për-
plasi përnjëherë, dhëndrit të tij ia
dha një shuplakë kurse motrën e
vet e përgjaku nga të rrahurit... Pas
një marrëveshjeje ai mori në dorë
fletushkën në të cilën ishte e shkru-
ar sureja Tâhâ. Kur lexoi një pjesë
të saj tha: "Sa fjalë e bukur dhe
bujare qenka kjo!". Më pas shkoi te
Pejgamberi alejhisselam dhe e
shpalli Islamin e tij.

Prej gëzimit të madh që e kaploi
Pejgamberin, brohoriti me një tek-
bir aq sa zëri i tij arriti deri te
shtëpitë e shokëve të tij dhe ata e
kuptuan se Umeri e pranoi
Islamin.

Ekzistojnë edhe transmetime
tjera të cilat nuk ka nevojë t'i
cekim, meqë të gjitha ato bëjnë me
dije se Umeri dëgjoi apo lexoi diç
nga Kur'ani, i cili ishte shkaktar i
kthimit të tij në Islam. Do të ishte
vërtet e tepërt sikur t'u hedhim një
shikim faktorëve të tjerë
shpirtërorë në historinë e Umerit,
edhe pse këta faktorë nuk mund ta
minimizojnë faktin se magjepsja

nga Kur'ani ishte faktori vendimtar
për ta pranuar Islamin.

Ky ishte rrëfimi për besimin e
Umer bin Hattabit, ndërsa rrëfimi
për refuzimin e Velid bin Mugires
po ashtu ka shumë transmetime, të
cilat shkurtimisht kanë këtë përm-
bajtje:

Velid bin Mugire dëgjoi diçka
nga Kur'ani dhe sikur ajetet e tij ia
zbutën zemrën.

Atëherë kurejshitët thanë: Vall-
llahi Velidi ndërroi fenë, tash do ta
ndërrojnë fenë të gjithë kurejshitët.
Ata Velidit ia dërguan Ebu Xhehlin
që t'ia nxisë në shpirt madhështinë
dhe krenarinë e prejardhjes së tij
dhe pasurisë që kishte, e të kërkojë
pastaj prej tij ta shpreh me fjalë
urrejtjen ndaj Kur'anit. Velidi
pyeti: "E ç'të them për te? Pasha
All-llahun, askush prej jush nuk ka
njohuri më shumë se unë për poez-
inë dhe llojet e saj, po as për poez-
inë e xhinëve. Pasha All-llahun, ajo
të cilën ai e thotë, aspak nuk u
përngjanë poezive.. Pasha All-
llahun, fjala e tij ka ëmbëlsi, në të
qëndron një mrekulli, s'ka bukuri
mbi te, afër tij çdo fjalë shkrihet,
andaj edhe s'ka fjalë më të lartë dhe
asgjë nuk mund t'ia kalojë".
Atëherë Ebu Xhehli iu lut: "Populli
nuk qetësohet derisa të thuash fjalë
tjera". Ai iu përgjigj: "Më le të qetë
të kujtohem". Kur u mendua mirë
tha: "Kjo s'është gjë tjetër pos një
magji trashëguese. A nuk keni parë
se si e ndanë njeriun nga familja e

BUKURIA E LIBRIT TË SHENJTË

Kur'ani magjepsës

Kur'ani i magjepsi
arabët që nga çasti i
parë, pa marrë parasysh
a ishin ata që All-llahu
ua zgjeroi gjokset për
Islam apo ata që në
zemrat e tyre vuri perde. 

tij dhe miqtë që i ka pasur?".
Për këtë ndodhi Kur'ani i veçon

këto ajete: "Ai ka paramenduar dhe
ka kurdisur (fjalë kundër Kur'anit).
Qoftë i shkatërruar, po si i ka kur-
disur. Përsëri qoftë i shkatërruar,
po si i ka kurdisur. Ai sërish u thel-
lua në mendime. Pastaj u mrrol
dhe u vrazhdësua. E më pas ktheu
shpinën (refuzoi) dhe u kapërdis.
Ai tha: Ky (Kur'ani) nuk është gjë
tjetër pos një magji trashëguese."
(Muddeth-thir, 18-24).

Magji trashëguese e cila e
ndanë njeriun nga familja, fëmijët
dhe miqtë... Kjo është fjalë e njeri-
ut i cili ngurron nga Islami, krye-
lartësohet e përmbahet që mos t'i
dorëzohet Muhammedit dhe
mburret me prejardhjen, pasurinë
dhe fëmijët që ka. Ndonëse kjo nuk
është fjalë e një njeriu besimtar,
prapëseprapë, besimin e tij e lidhë
me magjinë e cila nuk mposhtet!
Ky është edhe argumenti më i fortë
për "magjepsjen e Kur'anit" te
arabët, më shumë se edhe çdo fjalë
e besimtarëve që e thonin, ngase ai
nuk mund të lexohet o të dëgjohet,
e që lexuesi apo dëgjuesi të gjejë
mënyrë ta asgjësojë ose të zvarritet
nga pranimi i tij!

Që këtu takohet rrëfimi për
kufrin me rrëfimin për imanin kur
që të dy miratojnë magjepsjen nga
Kur'ani! Përmes këtij miratimi
takohen dy personalitete të forta
ndërmjet të cilëve ekziston një dis-
tancë e kundërshtisë aq sa mund të
paramendohet mes Umer bin
Hattabit dhe Velid bin Mugires.
Kjo, sepse sinqeriteti ia hapë zem-
rën Umerit për Islam kurse arro-
ganca e pengon Velidin t'i përkulet
të vërtetës, ashtu që ata vazhdojnë
rrugën e tyre të ndarë pasi që ishin
të bashkuar në një pikëtakim, pikë-
takimi i miratimit për magjepsjen
nga Kur'ani.

* * *
Të njëjtën peshë të këtyre dy

rrëfimeve për faktin e kësaj mag-

jepsjeje kanë thëniet e disa jobes-
imtarëve të cilat Kur'ani i paraqet
kur thotë: "Ata që nuk besuan
thanë: Mos e dëgjoni këtë Kur'an
dhe (kur të lexohet ai) bëni zhurmë
ashtu që ta pengoni!" (Fussilet,
26). Ky citat vetëm e argumenton
llahtarinë e cila i pat topitur shpir-
trat e tyre nga ndikimi i Kur'anit në
ta dhe në ithtarët e tyre. Ata i shih-
nin ithtarët e tyre se si magjepse-
shin mëngjes e mbrëmje nga ndiki-
mi i një apo dy ajeteve, një apo dy
sureve të cilat i lexonte

Muhammedi ose njëri prej
pasuesve të tij të parë. Kështu
shpirtrat e tyre i përkuleshin, zem-
rat e tyre impresionoheshin kurse
të sinqertit rrëqetheshin. 

Këto fjalë nuk ua thanë krerët e
kurejshëve, ithtarëve e tifozëve të
tyre ngaqë ata i kishin shpëtuar
magjepsjes nga Kur'ani. Sikur të
mos ndienin në brendinë e tyre një
fërgëllimë që ua dridhte zemrat
nuk do t'i urdhëronin ithtarët e tyre
me këtë urdhër e as që do ta
përhapnin vërejtjen e tyre në pop-
ull që është fakt më i fortë se çdo
fjalë për atë ndikim të madh e të
fuqishëm!

Ata reaguan ndaj Kur'anit me
një mohim të vardisur. Kur'ani për
këtë thotë: "(Ajetet e Kur'anit) janë
legjenda të të parëve, që ai
(Muhammedi) kërkoi t'i kopjohen
e i lexohen ato mëngjes e mbrëm-
je." (Furkân, 5).

Ata gjithashtu thanë: "Kemi
dëgjuar (këso fjalë) edhe sikur të
donim edhe ne do të thonim diçka
të ngjashme me këtë. Këto nuk janë
pos legjenda të të parëve."(Enfâl,
31).

Pastaj thanë: "(Për Kur'anin)
Ëndrra të përziera, jo, por ai
(Muhammedi) vetë i trilloi, jo jo, ai
është poet." (Enbija, 5).

NDIKIMI I KUR'ANIT

Atëherë Kur'ani u shpalli
konkurrencë disa herë duke u

thënë: "Sillni dhjetë sure të
ngjashme (si të Kur'anit) ashtu të
trilluara (siç thoni ju)." (H?dë, 13).

Nëse nuk mundeni: "Sillni pra
ju një sure të ngjashme me këto,
madje thirrni kë të doni në ndih-
më, pos All-llahut." (J?nus, 38).
Por ata nuk sollën dhjetë sure,
madje as një të vetme! Në të
vërtetë, ata as që e bënë këtë përp-
jekje pos asaj që është thënë për
përpjekjet e disa të vetëquajturve
të dërguar pas Muhammedit.
Madje as kjo nuk është aspak e sig-
urt dhe as që lejohet të bëhet lloga-
ri në këtë aspekt. Ndërsa mendimi
i thënë se ata e braktisën përpjek-
jen, nuk ka peshë që mban!

* * *
Ndoshta si përkryerje e fjalës

në këtë kapitull do të ishte theksimi
i disa figuracioneve të cilat janë
cekur në Kur'an për shkak të
ndikimit të tij në qeniet e disave që
u është dhënë dituria (librat qiel-
lorë) para ardhjes së tij dhe disave,
zemrat e të cilëve tërhiqeshin nga
ai.

Në kontekst të fjalës për
hebrenjtë dhe të krishterët zbriti ky
ajet: "Gjithsesi do të vëresh se
hebrenjtë dhe ata që i përshkruan
Zotit shok, janë njerëzit me
armiqësi më të fortë kundër besim-
tarëve (muslimanëve). Ndërsa do
të vëresh se miq më të afërt për
besimtarët janë ata që thanë: Ne
jemi të krishterë (nesârâ). Kjo
ngase prej tyre ka dijetarë dhe të
devotshëm, dhe se ata nuk janë
kryeneçë. Kur e dëgjojnë atë që i
është zbritur Të dërguarit, prej
syve të tyre rrjedhin lotë, ngaqë e
kanë kuptuar të vërtetën dhe
thonë: Zoti ynë, ne kemi besuar,
pra na regjistro ndër ata që dësh-
mojnë (pejgamberllëkun e
Muhammedit)." (Mâide, 82-83).

Ky është shembull prej shembu-
jve të ndikimit intuitiv gjatë dëgjim-
it të Kur'anit, andaj sytë e tyre
mbushen me lotë prej të vërtetës që

e kuptuan. Pa dyshim,
metodologjia e cila përdoret për ta
prezentuar këtë të vërtetë, zotëron
impresionim të fuqishëm.Një fakt
të tillë e proklamon rasti që ceket në
këtë tekst:

"Atyre që u është dhënë dijeni
(nga librat e parë) para tij, kur u
lexohet atyre, ata hidhen me fytyra
(për dhe) duke i bërë sexhde. Dhe
thonë: I lartësuar është Zoti ynë,
premtimi i Zotit tonë është i real-
izuar. Dhe duke qarë bien me fytyra
(kur dëgjojnë Kur'anin) dhe ai ua
shton edhe më shumë përuljen
(ndaj All-llahut)." (Isra, 107-109).

Gjithashtu edhe ky figuracion
për "ata që frikohen prej Zotit të
tyre": "All-llahu e ka shpallur fjalën
më të bukur, librin të ngjashëm me
mrekulli, të përsëritur herë pas
here (me këshilla e dispozita), që
prej (dëgjimit të) tij rrëqethen
lëkurët e atyre që i kanë dronë Zotit
të tyre, e pastaj me përkujtim ndaj
All-llahut u qetësohen lëkurët dhe
zemrat e tyre." (Zumer, 23).

Kështu pra "rrëqethen lëkurët e
atyre që kanë dronë Zotit të tyre"
"Dhe duke qarë hidhen me fytyra
(kur dëgjojnë Kur'anin) dhe ai ua
shton edhe më shumë përuljen
(ndaj All-llahut)" "Prej syve të tyre
rrjedhin lotët"... Ky pra është ndiki-
mi i cili ngacmon intuitën, aktivi-
zon ndjenjat dhe i shpërthen lotët.
E dëgjojnë ata që janë të gatshëm
për ta pranuar besimin, ndaj edhe
shpejtojnë nga Ai sikur të ishin nën
ndikimin e ndonjë magjie, e dëgjo-
jnë edhe ata të cilët madhështohen
e nuk e pranojnë, andaj edhe thonë:
"Kjo nuk është tjetër vetëm se magji
e hapur." (Hudë, 7), ose thonë:
"Mos e dëgjoni këtë Kur'an dhe kur
të lexohet ai, ju bëni zhurmë (bërtit-
ni) ashtu që ta pengoni." (Fussilet,
26). Në këtë mënyrë ata vetëm
miratojnë mrekullinë e pamposhtur
dhe triumfuese me apo pa vetëdije!

Marrë nga libri: "Ilustrimi
Artistik në Kur'an" Sejjid Kutub

M-r. Haxhere Veseli Sulooxha

Aktivitetit arsimor fetaro-
islam në Maqedoni është traditë
e vjetër shekullore. Ky aktivitet
fillon që nga vitet e para të shtrir-
jes së pushtetit Osman në
Ballkan, ku krahas procesit të
përqafimit të fesë Islame në
Maqedoni, fillon edhe procesi i
përhapjes së qytetërimit islam e
me të vjen në shprehje edhe arsi-
mi fetaro-islam si komponentë e
këtij qytetërimi. Varësisht nga
pozita e tyre strategjike dhe
ekonomike, fillojnë të themelo-
hen institucione të karakterit
fetaro-arsimor, si: xhami,
medrese, biblioteka etj. dhe
socialosanitare si imarete, kon-
vikte, spitale, etj., të cilat kanë
luajtur rol të madh pozitiv në
popull, në mirëqenien dhe në
formimin e tij fetar. 

DASHURIA PËR ARSIMIN

Me përhapjen e fesë Islame
në trevat e Maqedonisë krahas të
tjerave, u morën masa për orga-
nizimin e arsimit islam. U
ngritën shkollat e arsimit fillor
(Mejtepet) dhe mbi këtë bazë, fil-
luan të ngrihen edhe shkollat e
mesme (Medresetë). Ku në këto
shkolla u shkolluan një numër i
madh i nxënësve, ku më vonë
këtyre nxënësve ju mundësua të
mbajnë mësim nëpër këto  mek-
tebet, pamarrë parasysh gjinin e
tyre. Një ndër mësimdhënëset e
cila meriton të përmendet është
edhe muallimja Adile Nexhipi
nga Shkupi. Adile Nexhipi, u
lind në vitin 1901 në Preshevë.
Mësimet e para i mori nga mual-
imi i Preshevës dhe njëherit dhe
babai i saj Ahmet  efendiu, ku
mësoi 2 vjet me radhë.  Ariti me
sukses ti mbaron mësimet në
mektebin e Sibjan  dhe men-
jëherë  mësimet i vazhdoi në
mektebin Ruzhdije. Ýshte bija e
muderrizit te Presheves Ahmet
efendiut. Para Ahmet efendiut
mëson mësimet e larta fetare
Ýslame dhe në këto lëmi: sarf,
nahl, akaid, tefsir, multeka,
hadith dhe halebi.   Në vitin 1922
martohet  në Shkup me Zekirja
Nexhipin i cili punonte në shtyp-
shkronjën "Uhuvet" Bashkim
dhe vëllazërim, i cili kishte
mendime përparimtare dhe e
mështeti në çdo veprimtari
muallimen Adile nga Presheva.
Jetoj në Shkup një jetë të lumtur
bashkëshortore por jo edhe të

rahatshme gjatë kryerjes së
aktiviteteve.   Lindi 5 fëmij  tre
djem dhe dy vajza (Ekrem,
Nebahat, Sabiha, Fikret,
Kemalettin).  Të gjithë fëmijët i
shkolloi dhe i punësoi nëpër
vende të ndryshme, ku gjithmon
ishin në shërbim të popullit.
Zonja Adile tregoj sukses të
shkëlqyeshëm gjatë kryerjes së
detyrës ku prej saj dolën rezzet e
pastra të diturive Ýslame, edhe
atë pse gjendja politike ishte
mjaftë e rëndë ajo ishte shpesh e
urdhëruar ta ndërprej aktivitetin
e saj  arsimor, mirëpo  pasë që
ishte oratore e mirë dhe
predikuese e zellshme e fesë
Ýslam punoi pandërprerë dhe
ofroi kontribut  nëpër shtëpit
private.  Pas një kohe të shkurtë
ajo kthehet në punën e saj
zyrtare ku punoi gjatë viteteve
1931-1941 në shkollën fillore për
femra "Sveti Marija" në Shkup,
ku në këtë shkollë krahas
lëndëve shkencore  mësoheshin
edhe lëndët fetare.Me hapjen e
shkollave fillore  në gjuhën
shqipe u hapën edhe  kurset për
arsimtarë, ku një ndër të parat të
cilat  e mbaroi kursin me sukses
ishte edhe Muallimja Adile
Nexhipi.  Pas mbarimit të kurse-
ve në vitin 1946, pas një kohe të
shkurtë   në vitin 1949 u
aktivizua edhe më tepër në
veprimtarinë e saj si arsimtare
në shkollën fillore "Liria" Shkup.
Zonja Adile Nexhipi edhe pse
ishte  nga Presheva, ajo në his-
torin e muallimeve  njihet si
muallime e Shkupit.  Ajo luftoi
kundër erësirës e cila e kaploi
gjinin femërore në atë kohë.

MËSUESE E GJENER-
ATAVE TË SHËNDOSHA

Muallimja përveç që lig-
jeronte tema fetare, ajo kën-
donte mevlud nëpër shtëpi pri-
vate dhe objektet fetare, poashtu
nga ana Kral Alkesandrit ishte e
obliguar të shkon nëpër  fshatra
të rethinës së Shkupit për  tu
mësuar grave shkrim dhe lexim.
Kjo detyrë nuk ishte e lehtë për
atë, pasi që ajo njëherit ishte
nënë e pesë fëmijve,
bashkëshorte... por vullneti i
punës i tejkaloi të gjithë.
Ligjeratat si zakonisht i mbante
në dy gjuhë në shqip dhe
turqisht (kuptohet sipas nevo-
jës), ndërsa në  shkollën fillore
"Liria" ligjeronte  në gjuhë
shqipe, ajo edhe pse ligjeronte

me mbulesë,  mbulesa e saj
askujt nuk i pengonte. Kishte një
rogë  mesatare prej 1.000
dinarëve.  Madje atë e quajtën
edhe "Kurorja e Muallimeve".
Eshtë më rëndësi  të ceket se
gjithë  bibloteka  dhe doku-
mentacioni  i aktiviteteve të saj
është i djegur  nga ana e ushtrisë
bullgare. Përveç biblotekës që ju
djegë asaj ja muarën edhe
Kur'anin famëlartë, ku një kohë
të shurtë në shtëpin e saj nuk
guxonte të lexon  Kur'anin si dhe
ti tubon gratë të mbanë ligjerata
fetare.  Gjatë muajit të
Ramazanit në çdo 3 ditë lexonte
nga një hatme, dhe ishte mual-
limja e vetme  e cila ka shkuar 3
herë në haxh (dy herë me detyrë
një herë bedel). Ajo rrjethë nga
një familje të njohur me traditë
shqiptare dhe mikëpritse, por
asaj nuk i pengoi të martohet me
një familje turke. Ajo u mundua
gjatë tërë jetës së saj të jetë urë
në mes turkve dhe shqiptarëve
duke i thirë në bashkëpunim dhe
marrëveshje.Zonja Adile kishte
merita të mëdhaja edhe tek
pushteti i atëhershëm e për këtë
dëshmon fakti ku në vitet 1934-
1941 asaj ju mundësua që ta
regjistron birin e saj në
medresesn e Kral Aleksandrit-I
pa pagesë,  dhe  mësimet e parë i
muar nga Profesori i njjohur
Taip Okiç. Ajo pas vete la familje
të shëndosh, histori të gjallë për
gjeneratat e reja si dhe shumë
nxënëse të cilat sot kanë  vazd-
huar rugën e saj.  Një ndër
nxënëset e saja më të njohura
janë Muazez Zekerija arsimtare
e njohur  (bashkëshortja e shkri-
matrit të njohur turk  Nexahti
Zekerija ), Nezaket Adil  mual-
lime e njohur nëpër shkolla fil-
lore, Fitnet Hoxha... por vlenë të
përmendi se shumica se
nxënësëve të saja janë shpërngul
për në turqi.     Adile Nexhipi nga
kjo botë kalimatare në botën e
amshuar u shpëngul   më vitin
1986,  vorimi i saj u bë pas
namazit të drekës gjegjësisht pas
namazit të xhumasë. U voros në
varezzat e Butelit të Shkupit. Ajo
edhe pse u largua nga mesi i
grave të Shkupit biografia e saj
mbeti e gjallë, ajo do të mbetete
një ndër figurat më të dalluara të
trojeve tona sa i përket dimen-
sionit edukativo-arsimor. Ajo
ishte dhe mebetet shenjë e një
punëtores të pa lodhëshme ku
kontributi dhe veprimtarija e saj
la gjyrma të pashlyera në shpir-
trat e muslimaneve. 

DUKE KUJTUAR ADILE NEXHIPIN  

Kurora e Mualimeve

Me hapjen e
shkollave fillore
në gjuhën  shqipe
u hapën edhe
kurset për arsim-
tarë, ku një ndër të
parat të cilat  e
mbaroi kursin me
sukses ishte edhe
Muallimja Adile
Nexhipi.  Pas
mbarimit të kurse-
ve në vitin 1946,
pas një kohe të
shkurtë   në vitin
1949 u aktivizua
edhe më tepër në
veprimtarinë e saj
si arsimtare  në
shkollën fillore
"Liria" Shkup.     



Agjërimi i muajit të Ramazanit u
urdhërua gjatë vitit të dytë Hixhri. E
pse jo më parë? Në Meke kushtet
ekonomike të muslimanëve ishin të
dobëta. Ata persekutoheshin dhe
shpesh ditët u kalonin pa pasur diçka
për të ngrënë. Është e lehtë të
kapërcesh vaktet e ngrënies nëse nuk
ke çfarë të hash. Qartazi, agjërimi do
të ishte shumë i lehtë në këto
rrethana. Prandaj, pse nuk u obligua
në atë kohë? 
Përgjigjja ndoshta ndodhet në atë që
Ramazani nuk është vetëm të
kapërcesh vaktet e ngrënies.
Ndërkohë që agjërimi është pjesë
përbërëse dhe e rëndësishme e tij,
Ramazani ofron një program të
përgjithshëm të kontrollimit
shpirtëror. I gjithë programi kërkonte
paqe dhe sigurimi që u ofrua vetëm
në Medine. 

MUAJI I MIRËSISË

E vërtetë, Ramazani është muaji
më i rëndësishëm i vitit. Është muaji
që muslimanët e presin me padurim.
Në fillim të Rexhepit – dy muaj të
plotë para Ramazanit – pejgamberi
Muhamedi, lutej kështu: “ O Allah,
na beko gjatë muajve Rexhep
dhe Shaban, dhe na le të arrijmë
Ramazanin (në shëndet të
mirë).”. (Kanzul Ummal, Hadithi
18049)    

Përgjatë ramazanit, besimtarët janë
të zënë duke kërkuar mëshirën, faljen
e Allahut, dhe mbrojtje nga zjarri i
xhehenemit. Ky është muaji për
përtëritjen e premtimit tonë dhe
riformimin e marrëdhënieve tona me
Krijuesin tonë. Është stina e
pranverës për mirësitë dhe virtytet ku
lulet e drejtësisë shpërthejnë
anembanë bashkësisë muslimane.
“Nëse i bashkojmë të gjitha bekimet
të të njëmbëdhjetë muajve të tjerë,
ato kurrë nuk do të bëheshin sa ato të
muajit të Ramazanit” thotë
reformatori dhe dijetari i madh Sheih
Ahmet Faruki. Ramazani i ofron çdo
muslimani mundësinë që të forcoj

imanin e tij, të pastrojë zemrën dhe
shpirtit, dhe të largojë pasojat e këqija
të mëkateve të bëra. Hadithet mbi
meritat e këtij muaji janë shumë të
njohur. Një nga ata është edhe: 
“Kushdo që agjëron gjatë
Ramazanit me besim të pastër
dhe më shpresë që do të
shpërblehet (nga Allahu xh.sh)
do t’i falen gjynahet e
mëparshme.” (Buhariu, Hadithi
37). 

“Kushdo që qëndron në lutje
gjatë netëve të Ramazanit me
besim të pastër dhe më shpresë
që do të shpërblehet (nga Allahu
xh.sh) do t’i falen gjynahet e
mëparshme.” (Buhariu, Hadithi
36) 

Hadithe të tjera na tregojnë që
shpërblimet për vepra të mira janë të
shumëfishuara gjatë muaji të
Ramazanit. 

Krahas mundësisë së shpërblimit të
madh ndodhet edhe rreziku për
humbje të tmerrshme. Nëse e lemë
një nga muajt të tjerë të kalojë në
mënyrë të shkujdesur, ne vetëm
humbim një muaj por nëse e bëjmë të
njëjtën gjatë Ramazanit, humbim
gjithçka. Personi i cili humb vetëm
një ditë agjërimi pa ndonjë shkak të
arsyeshëm nuk mund ta plotësojë
tërësisht atë madje edhe sikur të
agjërojë çdo ditë të jetës së tij. Nga tre
personat që Pejgamberi a.s. i mallkoi,
njëri është ai musliman fatkeq të cilin
Ramazani e gjeti në shëndet të mirë
por nuk e shfrytëzoi rastin të kërkojë
mëshirën e Allahut.

Ai i cili nuk agjëron i takon
padyshim kësaj kategorie, por njëjtë
është edhe person i cili agjëron dhe
falet por nuk mundohet të qëndrojë
larg nga mëkatet apo nuk arrin të
pastrojë zemrën nga begatitë e
shumta që ja ofron Ramazanit.
Profeti a.s. na paralajmëron: “Ka
nga ata që nuk përfitojnë asgjë
nga agjërimi përveç urisë dhe
etjes. Dhe ka nga ata që nuk
përfitojnë asgjë nga namazi i
natës përveçse pagjumësisë.”
(Musnedi i Ahmedit, hadithi 9308) 

Ata që e kuptuan këtë, për ta
Ramazani ishte me të vërtetë një
muaj shumë i veçantë. Përveç
agjërimit, namazeve të obliguara, dhe
namazit të Taravisë ata e kalonin
krejtë muajin në Ibadet si në namaze
nafile (vullnetare), tilava (këndim
Kur’ani), dhikr (përmendje të
Allahut), etj. Duke pasur parasysh që
kjo traditë ka qenë e njerëzve të
devotshëm të këtij Umeti përgjatë
shekujve, Abul Hasan Ali Nedvi
shënon: “Kam parë me sytë e mi asi
ulemash dhe shejhash të cilët
mbaronin këndimin e të gjithë
Kur’anit çdo ditë të Ramazanit. Ata
kalonin pothuajse gjithë natën në
namaz dhe lutje. Ata hanin aq pak sa
që mund të çuditeshe se si mund të
arrinin të bënin të gjithë këtë. Këta
vlerësonin çdo moment të Ramazanit
dhe nuk do të humbnin kohë në gjëra
të tjera. Duke i shikuar të bën të
besosh historitë dhe tregimet
mahnitëse të ibadetit dhe
devotshmërisë të të parëve tanë.”

RINDËRTIMI I FUQISË
SHPIRTËRORE

Ky theksim mbi këto vepra
adhurimi mund të duket i çuditshëm
– madje për disa diçka e kotë,
prandaj, kjo kërkon pak shpjegim. Ne
e dimë që termi ibadet (adhurim dhe
bindje) në Islam nuk përfshin vetëm
veprimeve formale të adhurimit dhe
devocionit sikurse që janë namazi,
tilave dhe dhikri, por gjithashtu
përfshin edhe veprime he aktivitete të
kësaj bote kur kryhen konform
Sheriat dhe me qëllim që të arrihet
kënaqësia e Allahut xh.sh.. Kështu një
besimtar duke shkuar në punë ai bën
ibadet kur ai fiton ushqim hallall dhe
kryen përgjegjësinë e tij si furnizues
për familjen. Megjithatë një dallim
duhet bërë mes këtyre të dyjave.
Kategoria e parë përbëhet nga ibadeti
i drejtpërdrejtë, vepra që janë obligim
në vete. Kategoria e dytë përbëhet nga
ibadetet indirekte – aktivitete të cilat
janë ibadet si rezultat i qëllimit dhe
kryerjes konform ligjeve të Zotit.

Ndërkohë që kategoria e dytë është e
rëndësishme, sepse ajo përfshin idenë
e ibadetit përgjatë gjithë jetës sonë,
ndodhet gjithashtu një rrezik për
shkak se nga vetë natyra e veprave
mbas tyre mund të fshehën motive të
tjera. (A është shkuarja ime në punë
me të vërtetë ibadet apo faktikisht
jam në garë për lavd). Në këtë rast
ibadeti i drejtpërdrejtë vjen në
shpëtim. Përmes tij ne pastrojmë
motivet dhe qëllimet tona dhe
riformojmë marrëdhëniet tona me
Allahun xh.sh.. 

Islami nuk e miraton murgjërinë.
Nuk na kërkon që përgjithmonë të
izolohemi nga kjo botë, meqë
sprovimi ynë është të jetojmë këtu
sipas Urdhrave të Krijuesit tonë. Por
na kërkon që nganjëherë të pushojmë
përkohësisht. Namazet e
detyrueshme (pesë faljet e ditës) janë
një shembull, sepse për pak minuta
nga shumë orë të ditës, i lëmë
mënjanë punët e kësaj bote dhe
paraqitemi para Allahut xh.sh. për t’i
rikujtuar vetvetes sonë që askujt nuk i
takon adhurimi përveç Tij dhe bindja
e pa luhatur përveç ndaj Tij.
Ramazani e lartëson këtë në nivel dhe
më të lartë, duke ofruar trajnim të
thellë gjatë gjithë muajit. 

Kjo ngritje shpirtërore arrihet gjatë
Itikafit, ibadet i veçantë i lidhur
nshtatorë me Ramazanin, kur njeriu i
lënë të gjitha aktivitetet e tija normale
dhe hyn në një xhami për një kohë të
caktuar ditësh. Është meritë e madhe
kjo dhe çdo bashkësi muslimane
inkurajohet të sigurojë të paktën një
person i cili do të bëjë Itikaf për
dhjetë ditët e fundit të Ramazanit.
Por madje edhe ata të cilët nuk mund
të ndajë dhjetë ditët ata janë të
inkurajuar të shpenzojnë sa më
shumë kohë që të munden në xhami. 

Nga ibadeti i drejtpërdrejtë ne
“mbushim bateritë”; kurse ibadeti
indirekt na lejon të përdorim fuqinë e
grumbulluar për të drejtuar timonin e
jetës sonë. Ramazani është muaji i
rindërtimit të fuqisë sonë shpirtërore.
Se sa përfitojmë nga ai varet nga vetë
ne. 

Kuptimi i Ramazanit
Nëse e lemë një nga muajt
të tjerë të kalojë në mënyrë
të shkujdesur, ne vetëm
humbim një muaj por nëse
e bëjmë të njëjtën gjatë
Ramazanit, humbim gjithç-
ka. Personi i cili humb
vetëm një ditë agjërimi pa
ndonjë shkak të arsyeshëm
nuk mund ta plotësojë
tërësisht atë madje edhe
sikur të agjërojë çdo ditë
të jetës së tij.




